
Pilersaarut pillugu 
Illoqarfiup ilaanut pilersaarummi nunaminertat, illut nutaat, pisuinnaat aqqutaat, aqqusernit 
aqqusineeqqat il.il. qanoq atorneqassanersut, inissinneqassanersut aammalu immikkoortortap 
aalajangersimasup iluani qanoq ilusilersorneqassanersut aalajangersarneqartarput.  

Illoqarfiup ilaanut pilersaarut nassuiaatitaqarpoq aammalu illoqarfiup ilaanut pilersaarummut 
aalaajangersagartaqarluni, tassanilu ilitsersuutinik nassuiaatitaqarluni.  
Nassuiaatini illoqarfiup ilaanut pilersaarutip siunertaa anguniagaalu naatsumik oqaluttuarine-
qartarput, illoqarfiup ilaanut pilersaarusiorfiusumi eqqaanilu pioreersut aammalu illoqarfiup i-
laanut pilersaarut pilersaarutinut allanut qanoq attuumassuteqarnersoq. 
Illoqarfiup ilaanut pilersaarusiorfiusumi aalajangersakkat atuuttussaviupput. Assitai oqaaser-
taalu kipungasunik allatat atorlugit illoqarfiup ilaanut pilersaarusiorfiusoq nassuiaateqarfigi-
niarneqarlunilu takussutissiiviginiarneqarpoq.  

 Nunaminertanik atuisarneq pillugu Inatsisartut peqqussutaat nr. 6 19. december 1986-imeer-
soq, Inatsisartut peqqussutaanni nr. 1 18. juni 1987-imeersukkut allanngortinneqartoq aamma 
nunaminertanik atuisarneq pilersaarusiortarnerlu pillugit Nalunaarut nr. 23 18. november 
1992-imeersoq malillugit kommunalbestyrelsi illoqarfiup ilaanut pilersaarusiortussaatitaa-
voq: 

• Pisariaqartinneqarpat kommunip pilersaarusiornerata piviusunngortinneqarnissaa qulak-
keerniassallugu. 

• Angisuumik illuliassaq, atortulersuutit imaluunniit nunaminertamik tunniussinerit aallar-
tinneqartinnagit. 

 Illoqarfiup ilaanut pilersaarusiortussaatitaanerup siunertaraa pilersaarusiornermi annertuneru-
sumik ataqatigiissaarisoqarnissaa innuttaasullu peqataatinneqarnissaat.  

Taamaattumik illoqarfiup ilaanut pilersaarut sivikinnerpaamik sapaatit akunnerini arfinilinni 
tamanut saqqummiunneqassaaq. Taamaalereerpat Kommunalbestyrelsip oqaaseqaatit allan-
nguutissatullu siunnersuutit naliliiffigissavai, pilersaarut inaarutaasumik akuersissutigineqa-
vitsinnagu. 
Illoqarfiup ilaanut pilersaarutip inatsisitigut atuuffii illoqarfiup ilaanut pilersaarummi erseq-
qissumik allaaserineqarput. 

Pilersaarutip tunuliaqutaa 
Nuup qeqqanut pilersaarut Samuel Klein-
schmidtsvejip, Qullilerfiup Aqqusinersuullu 
teqeqquanni illumik portusuumik sanasoqar-
sinnaaneranik periarfissiivoq. Illu portusooq 
allallu marluk illoqarfimmi Qullilerfiup Ima-
nerullu sammivittut pingaarutilittut naqissu-
sissavaat. 

Kommunalbestyrelsip pilersaarut aqqutiga-
lugu illumik portusuumik, qiterisaqarfittut 
imalimmik soorlu allakkerivik tele´llu suliffe-
qarfiutaa, sullissiviit allat, inissiat kiisalu qite-
risaqarfittut siunertanut sanaartugassat allat, 
pilersitsinissamut kissaateqarpoq. 

Tamanut saqqummiunneqarnera 
Illoqarfiup ilaanut pilersaarummut 1C6-2, 
Qullilerfik, siunnersuut ullormiit  7. februar 
2001 ulloq 21. marts 2001 tungaanut tamanut 
oqallisissiarineqassaaq.  

Oqallinnerup nalaani siunnersuummut oqaa-
seqaatinik akerliliissutinilluunnit saqqum-
miussinissamut periarfissaqarpoq. Oqaaseqaa-
tit akerliliissutillu piffissaq eqqorlugu takkut-
tut Kommunalbestyrelsip inaarutaasumik 
siunnersuut suliarilerpagu ilanngunneqaru-
maarput. 

Siunnersuummut oqaaseqaatit akerliliissutil-
luunnit oqallinnerup naannginnerani Nuup 
Kommuneaneeriissapput, imaappoq 21. marts 
2001. Oqaaseqaatit akerliliissutilluunniit alla-
gan-ngorlugit uunga nassiuteqquneqarput: 

Nuup Kommunea 
Teknikkimut Avatangiisinullu                    

Ingerlatsivik 
Postboks 1005 

3900 Nuuk 

Siunnersuutip assilinera Nunatta Atuagaate-
qarfiani, kommunip saaffiginnittarfiani pine-
qarsinnaavoq imaluunniit Teknikkimut Ava-
tangiisinullu Ingerlatsivimmut oqarasuaam-
mut 34 74 30 sianerluni. 

 

Inaarutaasumik akuersissutigineqarnera 

Tamanut saqqummiunneqarnera qaangiuppat 
Kommunalbestyrelsi pilersaarut pillugu inaa-
rutaasumik akuersissutigineqarnissaanut 
isummissaaq, tassani tamanut saqqummiun-
neqarneranut naleqqiullugu allanngortitsi-
soqassanersoq.

Nassuiaat  

Illoqarfiup ilaanut pilersaarusiorfiu-
soq 
Illoqarfiup ilaanut pilersaarusiorfiusoq illo-
qarfimmi niuertarfiit aqqutaanni pingaarner-
sami, Qullilerfik Imanerlu, inissisimavoq. 
Taamaattumik immikkoortortaq illoqarfiup 
qeqqata isikkuanut pingaaruteqarpoq. 

Immikkoortortaq Nuummi niuertarfiit aqqu-
taannut pingaarnersamut isaariaavoq. 

Killilersornera 
Illoqarfiup ilaanut pilersaarusiorfiusoq Samu-
el Kleinschmidtsvejimit, Sdr. Herrnhutvejimit 
Aqqusinersuarmillu kiisalu Katersortarfiup 
Samuel Kleinschmidtsvejillu akornanniittu-
mik qaqqasunnamik killilerneqarpoq. 

Nunataa 
Nunatap kujataata kangia´tungaa ataatsimut 
isigalugu toqqissuuvoq, nunatarli pilersaaru-
siorfiusup kitaa´tungaaniittoq kimmut sivin-
ngarissumik portuleriarluni. Avannamut Sa-
muel Kleinscjmidtsvejip tungaanut nunataq 
sivinngarissumik pukkileriarpoq. 

Sanaartorneq  
Illoqarfiup ilaanut pilersaarusiornerup nalaani 
immikkoortortami illu saqquminerpaaq tas-
saavoq Katersortarfik. Immikkoortortap kitaa´ 
tungaaniipput qaqqasunnami illut minnerit 
pingasut, inissiatut allaffittullu atorneqartut. 
Qullilerfiup kitaa´tungaa sinerlugu aamma 
illut pingasut minnerusut inissisimapput, assi-
giinngitsunillu sullissivittut atorneqarlutik. 

Illoqarfiup ilaanut pilersaarusiorfiusup kuja-
taa´tungaa sinerlugu illu ataatsimik quleriilik 
teknikkimut siunertanut atorneqartoq inissi-

Pilersaarusiorfiusoq kujaanit isigalugu 

simavoq. 

Illut nalinginnaasutut sananeqarput qisunnillu 
qalliusigaallutik. 

Tamatuma saniatigut pingasunik illoqarpoq 
minnerusunik, taakkunannga marluk grillbar-
itut pingajuallu bussit unittarfiani illuaqqatut 
atorneqarput. 

Immikkoortortami illut tamarmik eriagisas-
saanngitsutut oqaatigineqarsinnaapput. 

Oqaluttuarisaaneq 
Immikkoortortaq Nuup oqaluttuarisaaneranut 
ilaavoq, tassami qattunersami tassani Samuel 
Kleinschmidtip Nuutoqqamiit Qatanngutigiin-
nianut ingerlaartilluni naneruarfini qulliler-
fimmut nivinngartarmagu, taarsereernerani 
uteruni aqqutissani takusinnaaniassagamiuk. 
Taanna qullilerfimmik naneruarfilimmik na-
lunaaqutsigaavoq. 

Illoqarfiup ilaanut pilersaarutip siu-
nertaa siunniussaalu 
Illoqarfiup ilaanut pilersaarut nutaamik sa-

naartornissamut qiterisaqarfimmi atuuffinnik 
imalimmik tunngaviliissaaq, soorlu niertarfiit 
sullissiviillu, pisortanit sullissineq, inuussutis-
sarsiortut minnerusut kiisalu inissiat ataasiak-
kaat. 

Atuineq 
Pilersaarusiorfiusoq qiterisaqarfimmi atuuf-
finnut assigiinngitsunut inissaqartitsissaaq: 

Katersortarfik, niuertarfiit, kioski, café, allak-
kerivik sullitanullu tunngasunut atuuffiit assi-
gusut sanaartukkani quleriit allersaannut inis-
sinneqassapput niuernermut qiterisaqarfim-
mullu pissanganartumik avatangiillutik piler-
sitsinermut peqataassallutik. 

Pisortanit sullissineq, tele´p sulliffeqarfiutai 
allallu inuussutissarsiorfiit minnerusut niuer-
tarfiillu qulaani inissinneqarsinnaapput. 

Illoqarfiup uummaarissuunissaa qulakkeer-
niarlugu -  aamma matoreernerup kingorna – 
illoqarfiup ilaanut pilersaarut  immikkoortor-
tami inissiaqarnissamut periarfissiivoq. 

Tamatuma saniatigut pilersaarusiorfik sanaar-
torfigeqqusaanngitsunik aneerasaartarfinnillu 

Illuliorfissaq qulanit isigalugu Assersenut illorsuup qummut agguusersornera 
illuliorfissami A-mi 

kiisalu bussinut unittarfimmik peqassaaq. 

Illoqarfiup ilaani arlalinnik imigassamik tuni-
niaasunik sassaalliisarfinnillu pisiniarfeqarlu-
nilu sassaalliisarfeqarmat, pilersaarusiorfiu-
sup iluani imigassamik sassaallinnginnissa-
mut tuniniaannginnissamulluunniit illoqarfiup 
ilaanut pilersaarut aalajangersagaqarpoq. 

Toqqaaneq  
Pilersaarusiorfiusoq Nuummi niuertarfiit aq-
qutaannut pingaarnersamut Qullilerfimmut 
Imanermullu isaariamut malunnaateqarneru-
lersitsillunilu tulluartuunerulersitsissaaq. 

Pilersaarusiorfiusup iluani sanaartukkat ila-
gissavaat illut portusuut ilaat ataaseq, oqalut-
tuarisaanermi sammaviusumit Qullilerfimmiit 
Imanermut naqissusiisussaq. 

Toqqaanerup taassuma siunissami Nuummi 
illoqarfiup qeqqani avatangiisit naqissusissa-
vai, illoqarfimmi niuernerup, kulturip kiisalu 
pisortanit sullissinerup allaffeqarnerullu eqite-
ruffianni. 

Illoqarfiup qeqqanut pilersaarummi siunerta-
nut naleqqussarniarlugu sammivik sangutin-
neqalaassaaq. 

Sanaartorneq  
Qullilerfiup, Aqqusinersuup Samuel Klein-
schmidtsvejillu naapiffiisa eqqaanni sanaar-
torfissiamik allakkerinermut teleqarnermullu, 
inuussutissarsiorfinnut minnernut, pisiniarfin-
nut inissianullu immikkoortitsisoqassaaq. 
Sanaartorfissiap ilaa illumut portusuumut 
qulingiluanik qulinilluunnit quleriilimmut 
inniminnerneqassaaq, sanaartukkallu sinneri 
quleriit pingasut angullugit portutigissallutik. 

Immikkoortortap kitaani qaqqasunnami sa-
naartukkat inissialiaassapput mikisut quleriit 
appaa avillugu portutigisussat. Inissiat taakku 
pisariaqartumik nutarterinermut atatillugu 
taamaallaat killilimmik allineqarsinnaapput.  

Qullilerfiup kujaataa´tungaanut sanaartorfis-
siaq ataatsimik quleriilerlugu immikkoortin-
neqassaaq, qiterisaqarfittut atuuffilerlugu, 
soorlu pisiniarfik, kioski, café assigisaallu. 
Aamma sanaartorfissiaq immikkoortinneqas-

Qarasaasiakkut piviusuusaartitaq avannaaniit 
kujanmut isigalugu 

Qarasaasiakkut pivinsuusaartitaq kitaaniit kangi-
mut isigalugu 

Qarasaasiakkut piviensuusaartitaq siunissami 
Qullilerfiup isikkussaa 

Qarasaasiakkut pivinsuusaartitaq kujataaniit 
avannamut isigalugu 

saaq marlunnik quleriilik katersortarfittut, 
bussit unittarfiani illuaqqatut sullitanullu 
tunngasunut allanut. 

Pilersaarusiorfiusup kujataa´tungaata killeqar-
fia sinerlugu sanaartorfissiaq quleriimmik 
ataatsimik teknikkimut siunertanut imaluun-
niit qiterisaqarfittut atuuffinnut soorlu piler-
saarusiorfiusup sinneratut atorneqartussatut 
immikkoortinneqassaaq. 

Qullilerfik sinerlugu sanaartukkat sullitanut 
tunngatinniarneqarnerussapput, soorlu allak-
keriveqarnermik tele-qarnermillu sammisa-
qartut, pisiniarfiit, café assigisaallu. 

Immikkoortortami illut sannamikkut ilusiler-
neqassapput piffiup immikkuullarissumik 
inissisimanera ersersillugu qiterisaqarfillu 
kusanartumik malunnaatilimmillu kujataanit 
isaarialerlugu sannamigut pitsaalluinnartu-
mik. 

Nunaminertat sanaartorfiunngitsut 
Immikkoortortap oqaluttuarisaanermi pingaa-
ruteqarnera siunissami atuilluarnermik naqis-
suserneqassaaq. Samuel kleinschmidtip qulli-
lerfia Qullilerfiup sangutinneqarnerata kingu-
nerisaanik nuunneqassaaq. Qullilerfik ki-
taa´tungaanut qaqqasunnamut nuunneqassaaq, 
taamaalilluni qullilerfiup takuneqarsinnaanera 
attatiinnarneqarluni. 

Pilersaarusiorfiusup kitaa´tungaani qaqqasun-
naq pissusimisut nikisinnagu aneerasaartar-
fiuinnassaaq. 

Nunaminertat sanaartorfigineqanngitsut sin-
neri qalliuserneqassapput illoqarfimmullu 
tunngassutilittut passunneqarlutik imaluunniit 
pissusimisut nikisinneqartussaanngitsut minil-
lugit angallaffissianngorlugit. 

Angallannermut tunngasut 
Illoqarfiup qeqqanut pilersaarut malillugu 
Qullilerfik Imanerlu sangutinneqalaartussaap-
put illoqarfik napillugu Inspektørbakkenimut 
akornuteqarani isikkivimmik pilersitsiniarlu-
ni. 

Qullilerfik pisuinnarnut immikkoortortatut a-
tuutissaaq, suliffeqarfiilli immikkoortortamiit-

tut Qullilerfimmiit nioqqqutissanik pajunne-
qarsinnaasunngorlugit. 

Tikinneqarsinnaaneranut tunngasut 
Siunissami immikkoortortaq Sdr. Herrn-
hutvej-ikkut tikinneqarsinnaalissaaq.  

Immikkoortotami suliffeqarfinnut Qulliler-
fimminngaanniit Samuel Kleinschmidtsveji-
milluunniit nioqqutissanik pujuttuisoqarsin-
naas-saaq. Politeeqarnermi ileqqoreqqusami 
ullaap tungaani qassinut Qullilerfimmin-
ngaanniit nioqqutissanik pajuttuisoqartassa-
nersoq aalajangersarneqassaaq.  

Katersortarfik Qullilerfiullu kujataa´tungaani 
kitaa´tungaanilusanaartukkat Sdr. herrn-
hutvej-ikkut katersortarfiup tunuani biilinut 
uninnga-sarfik aqqusaarlugu tikinneqarsin-
naassapput. 

Uninngasarfik 
Illoqarfiup ilaanut pilersaarutip kujataa´tu-
ngaani Katersortarfiup tunuani biilinut unin-
ngasarfimmik tamanit atorneqarsinnaasumik 
pilersitsinissamut periarfissiivoq. 

Tamatuma saniatigut immikkoortotami biili-
nut uninngasarfimmik allamik pilersitsisoqar-
sin-naanngilaq. 

Pilersaarutinut allanut attuumassu-
teqarnera 

Kommunimut pilersaarut 
Illoqarfiup ilaanut pilersaarut kommunimut 
pilersaarummut tapiliussamik nr. 18, Qulliler-
fik, ilaqartinneqarpoq, Illoqarfiup qeqqanut 
pilersaarummi immikkoortortaq 1C6-imi nas-
suiarneqartumit ersarinnerusumik immikkoor-
tortap atorneqarnissaanik aalajangersaasoq. 

Avatangiisit 

Immikkoortortami nipiliortitsisunik imaluun-
niit avatangiisinut mingutsitsisinnaasunik 
arlaan-naanilluunniit atuinermik pilersitsiso-
qassan-ngilaq, inissianik sanaartornermut 
akornutaasinnaasunik. 

Teknikkimik pilersuineq 
Kuuffissualiorneq, imermik innaallagissamil-
lu pilersuinermut aqqutit nunap iluatigoortin-
neqassapput. 

Kiassarneq: Immikkoortortaq innaallagissa-
mik kiassarneqassaaq. 

Innaallagiaq: Immikkoortortaq Nukissiorfin-
niit innaallagissamik pilersorneqassaaq. 

Imeq: Immikkoortortaq Nukissiorfinniit 
imermik pilersorneqassaaq. 

Imikoq: Immikkoortortaq illoqarfimmi kuuf-
fissuarnut atassuserneqassaaq. 

Eqqaavilerineq: Immikkoortortaq kommunip 
eqqaavilerineranut ilanngunneqassaaq male-

ruagassat atuuttut malillugit. 

Illoqarfiup ilaanut pilersaarutip kin-
gunerisassai 
Illoqarfiup ilaanut pilersaarutip siunissami 
immikkoortotami inerisaaneq killilersussavaa. 
Taamaattumik aatsaat allannguisoqartillugu 
pilersaarummi aalajangersakkat atuuttassap-
put. Maannakkumut inatsisit malillugit atui-
neq ingerlatiinnarneqarsinnaavoq – piginnit-
torluunniit taarserneqaraluarpat. 

Inatsisitigut sunniutaagallartussat 
Nunaminertanik atuineq pilersaarusiornerlu 
pillugit Namminersornerullutik Oqartussat 
nalunaarutaanni §28.1 malillugu atuuppoq, 
illoqarfiup ilaanut pilersaarut kommunal-
bestyrelsimit inaarutaasumik akuersissutigi-
neqarnissaata tungaanut, nunaminertat, illut 
atortullu, illoqarfiup ilaanut pilersaarummi 
pineqartut sanaartorfigineqassanngitsut ator-
luarneqassanngitsullu inaarutaasumik piler-

Ullumikkut illut napasut 

saarummut akerliusumik. 

Akerliliissutinik allannguutissatullu siunner-
suutinik saqqummiussinissamut piffissaq qaa-
ngiuppat, pilersaarut naapertorlugu illuummik 
atorluaanissamut akuersissuteqartoqarsinnaa-
voq, § 28.2 takuuk. 

Inatsisitigut sunniutaagallartussat illoqarfiup 
ilaanut pilersaarutip tamanut saqqummiunne-
qarneraniit pilersaarut inaarutaasumik akuer-
sissutigineqarnissaata tungaanut atuuttarput, 
sivisunerpaamilli siunnersuutip saqqummiun-
neqarneranit ukiup ataatsip ingerlanerani. 
Inatsisit naapertorlugit atuineq ingerlatiinnar-
neqarsinnaavoq. 

Inaarutaasumik inatsisitigut sunniutit atuu-
tilertussat 
Inaarutaasumik inatsisitigut sunniutit atuuti-
lertussat pilersaarut inaarutaasumik akuersis-
sutigineqareerluni tamanut saqqummiunne-
qarpat atuutilissapput. 

Nunaminertanik atuineq pilersaarusiornerlu 
pillugit Namminersornerullutik Oqartussat 
nalunaarutaanni §28.1 malillugu atuuppoq, 
illoqarfiup ilaanut pilersaarutip inaarutaasu-
mik akuersissutigineqartup iluani suliniute-
qarto-qassanngitsoq pilersaarummi aalajan-
gersakkanut akerliusunik. 

Kommunalbestyrelsi pilersaarummut nikin-
gassutinut minnerusunut, pilersaarutip tunn-
gaviinut akerliunngippata, immikkut ittumik 
akuersissuteqarsinnaavoq. 

Illoqarfiup ilaanut pilersaarummi tunngaviu-
sunik nikingassuteqartut nutaamik pilersaaru-
siortoqarnissaanik pisariaqalersitsissapput. 

Aalajangersakkat 
Nunaminertanik atuineq pilersaarusiornerlu 
pillugit Namminersornerullutik Oqartussat 
nalunaarutaat nr. 23 18. november 1992-
imeersoq malillugu makkua aalajangersarne-
qarput: 

§1  Illoqarfiup ilaanut pilersaarutip siu-
nertaa 

 illoqarfiup ilaanut pilersaarutip siuner-
taraa: 

§1.1 - Qullilerfiup siunissami inerisarne-
qarnissaa aalajangersaassalluni; 

§1.2 - pilersaarusiorfiusup iluani qiterisa-
qarfimmut siunertanut sanaartorner-
mik pilersitsinissamut periarfissiissal-
luni; 

§1.3 - immikkoortortap ilaa sanaartorfigeq-
qusaanngitsutut attatiinnarneqarnissaa 
pissusimitullu isikkoqartinnissaa qu-
lakkiissallugu; 

§1.4 - immikkoortortap uninngasarfilerne-
qarnissaanut tikinneqarsinnaaneranul-
lu tunngasut aalajangersassallugit; 

§1.5 - sanaartukkat sanaartorfiunngitsullu 
killilersorneqarnissaat pillugu aalajan-
gersaanissaq; 

§1.6 - immikkoortoqarfimmi illut sanna-
mikkut ima ilusilerneqassasut, immik-
koor-tortap immikkuullarissumik inis-
sisimanera naqissusissallugu qiterisa-
qarfiullu kusanartumik  malunnaate-
qarluartumillu sannamigut pitsaalluin-
nartumik kujaataa´tungaaniit isaaria-
lerlugu. 

§2  Illoqarfiup ilaanut pilersaarusiorfik 
agguarneralu 

§2.1 Illoqarfiup ilaanut pilersaarut nunap 
assingani ilanngunneqartumi 1-imi ta-
kuneqarsinnaasutut killelersorneqar-
poq. 

§2.2 Immikkoortortap nunataa 1.5 ha-t mis-
saani angissuseqarpoq. 

§2.3  Illoqarfiup ilaanut pilersaarusiorfik 
agguarneqassaaq sanaartorfissianut, a-
ngallaffissianut aamma sanaartorfigeq-
qusaanngitsunut aneerasaartarfinnullu, 
nunap assingani ilanngunneqartumi 1-
imi takuneqarsinnaasutut. 

§3  Atorneqarnera 
§3.1 Pilersaarusiorfiusup atorneqarnissaa 

qiterisaqarfimmut siunertanut inissia-
qarnermut, inuussutissarsiorfinnut 
minnernut, niuertarfinnut kiisalu pisor-
tat allaffeqarfiinut imaluunniit sullis-
siviinut aalajangersarneqarpoq. 

§3.2 Sanaartorfissiap A-p iluani nunap 
assingani ilanngussami 1-imi 
nalunaarsorneqartumi: 

• Quleriinni allerpaaq taamaallaat 
sullitanut tunngasunut 
atorneqarsinnaavoq, soorlu 
pisiniarfik, allakkerivik, café 
assigisaallu. Tamatuma saniatigut 
minnerpaamik 300 m2-it allanut 
atuuffinnut 
allakkeriviunngitsumut 
atorneqassaaq. Aamma illumi 
quleriinni 
allerpaamiitinneqarsinnaapput 
perusuersartarfiit; 

• Quleriit aappaat qulaani 
pineqartunut kiisalu tele´p 
suliffeqarfiu-taanut allanullu 
inuussutissarsiorfinnut minnernut 
atorneqassaaq; 

• Quleriit pingajuanniit arfinngat i-
lanngullugu 
inuussutissarsiorfinnut minnernut 
atorneqarsinnaapput; 

• Quleriit arfernganiit qulingat 
ilanngullugu 
inuussutissarsiorfinnut minnernut 
inissianullu atorneqarsinnaapput. 

§3.3 Sanaartorfissiaq B, nunap assingani 
ilanngussami 1-imi 
nalunaarsorneqartoq, sullitanut 
tunngasunut, soorlu pisiniarfik, kioski, 
café assigisaallu taamaallaat 
atorneqarsinnaavoq. 

§3.4 Sanaartorfissiaq C, nunap assingani 
ilanngussami 1-imi 
nalunaarsorneqartoq, 
katersortarfimmut, pisiniarfinnut, 
kioskimut, cafémut, bussit unittarfiani 
illuaqqanut kiisalu 
inuussutissarsiorfinnut minnernut 
atorneqarsinnaavoq. 

§3.5 Sanaartorfissiaq D, nunap assingani 
ilanngussami 1-imi 
nalunaarsorneqartoq, teknikkimut 
atortunut, pisiniarfinnut kiisalu 
inuussutissarsiorfinnut minnernut 
atorneqarsinnaavoq. 

§3.6 Sanaartorfissiat E, F aamma G, nunap 
assingani ilanngussami 1-imi 
nalunaarsorneqartut, inissianut 
inuussutissarsiorfinnullu minnernut 
atorneqarsinnaapput. 

§3.7 Nunaminertat sanaartorfissiat 
avataaniittut taamaallaat teknikkimut 
pilersuinermi atortunut 
sanaartorfiusinnaapput, § 3.10 
malillugu. 

§3.8 Nunaminertaq nunap assingani ilan-
ngussami 1-imi nunaminertatut sa-
naartorfigeqqusaanngitsutut nalu-
naarsorneqartoq, sanaartorfigeqqu-
saanngitsutut aneerasaartarfittullu taa-
maallaat atorneqaqqusaavoq 
pissisumitullu 
isikkoqartiinnarneqarluni. 

 Tassanili teknikkimut pilersuinermut 
atortunik sanasoqarsinnaavoq § 3.10 
malillugu. 

§3.9 Immikkoortortami §3.8 malillugu oqa-
luttuarisaanermi eqqaassutissaq 
”Samuel Kleinschmidtip qullilerfia” 
inissinneqarsinnaavoq. 

§3.10 Pilersaarusiorfimmi 
immikkoortortamut imaluunniit 
immikkoortortanut  eqqaaniittunut 
teknikkimut pilersuinissamut atortunik 
pilersitsisoqarsinnaavoq, 5m2-imit 
initunerunngippata 1,2 meterinillu 
portunerunngippata kiisalu illunut 
atortunullu naleqqiullugu 
iluarsineqarpata. 

§3.11 Nunaminertaq nunap assingani ilan-
ngussami 1-imi tamanit 
atorneqarsinnaasutut uninngasarfittut 
nalunaarsor-neqartoq, uninngasarfittut 
taamaallaat atorneqarsinnaavoq 
sanaartorfigineqassanngilarlu. 

§3.12 Peqqumaasiveqarneq taamaallaat illup 
iluaniissinnaavoq imaluunniit 
nunaminertat immikkut iluarsisaappata 
unga-lulingaappatalu. 

§3.13 Iloqarfiup ilaanut pilersaarutip iluani 
imigassamik tuniniaasoqassanngilaq 
sassaalliisoqaraniluunniit. 

§3.14 Immikkoortortami nipiliortitsisunik 
imaluunniit avatangiisinut 
mingutsitsisinnaasunik 
arlaannaanilluunniit atuinermik 
pilersitsisoqassanngilaq, inissianik 
sanaartornermut 
akornutaasinnaasunik. 

§4  Aqqusernit aqqusineeqqallu 

§4.1 Tunngaviani aqqusernit aqqusineeq-
qallu nunap assingani ilanngussami 1-
imi takuneqarsinnaasutut 
aaqqissuussisoqassaaq. 

§4.2 Pilersaarusiorfiusoq taamaallaat Sdr. 
Herrnhutvejikkut tikinneqarsinnaas-
saaq. Qullilerfimminngaanniit pisi-
niarfinnut suliffeqarfinnullu nioqqutis-
sanik pajuttuisarneq politeeqarnermi 
ileqqoreqqusami aalajangersarneqartu-
tut piffissaq aalajangersimasumi inger-
lanneqarsinnaavoq. 

§4.3 Samuel Kleinschmidtsvejimiit sanaar-
torfissiamut A-mut nunap assingani i-
lanngussami 1-imi takuneqarsinnaasu-

tut nioqqutissanik pajuttuisoqarsinnaa-
voq. 

§4.4 Immikkoortortap iluani qullit napasut 
qaammaqqusersuinermi atorneqassap-
put. 

 Kommunalbestyrelsi ”illoqarfiup qeq-
qa pillugu quppersagaq” imaluunniit 
pilersaarut assigusoq alla aqqutigalugu  
qaammaqqusersuinermut aalajanger-
saappat, taanna atuuttuussaaq. 

§4.5  Sanaartorfissiat ataasiakkaat aqqusi-
nermiit tikinneqarsinnaanerat sanaar-
tortitsisumit sananeqassaaq. Tassunga 
ilaalluni nunaminertat nalimmassarnis-
saat pisariaqartoq aqqusinissallu ator-
tulersorlugit. 

§5  Sanaartukkat initussusaat inissisima-
nerallu 

§5.1 Sanaartorfissiat A-G iluanni  nutaamik 
sanaartorneq nunap assingani ilan-
ngussami 1-imi nalunaarsorneqartutut 
inissinneqassaaq. 

§5.2 Sanaartorfissiap A-p iluani, nunap 
assingani ilanngussami 1-imi nalu-
naarsorneqartoq, sanaartukkat quleriit 
qulingiluat qulilluunniit angullugit 
portutigissaaq, soorlu nunap assingani 
ilanngussami 1-imi takutinneqartoq. 

 Sanaartukkap toqqaviani quleriinni 
ataaseq annerpaamik 3,7 meterinik 
portusoortaanilu 3,2 meterinik portuti-
gissapput. 

§5.3  Sanaartorfissiap B-p iluani, nunap 
assingani ilanngussami 1-imi nalu-
naarsorneqartoq, sanaartukkat amerla-
nerpaamik ataatsimik quleriilerlugu 
sananeqassapput. 

 Sanaartukkat portussusaat 4,5 meterit 
qaangissanngilaat. 

§5.4  Sanaartorfissiap C-p iluani nunap as-
singani ilanngussami 1-imi nalunaar-
sorneqartoq, sanaartukkat amerlaner-

paamik marlunnik quleriilerlugit sana-
neqassapput. 

 Sanaartukkat portussusaat 8,5 meterit 
qaangissanngilaat. 

§5.5 Sanaartorfissiap D-p iluani nunap as-
singani ilanngussami 1-imi nalunaar-
sorneqartoq, sanaartukkat amerlaner-
paamik marlunnik quleriilerlugit sana-
neqassapput. 

 Sanaartukkat portussusaat 8,5 meterit 
qaangissanngilaat. 

§5.6 Sanaartorfissiat E-G iluanni nunap 
assingani ilanngussami 1-imi nalu-
naarsorneqartut, sanaartukkat amerla-
nerpaamik aappaa avillugu quleriiler-
lugit sananeqassapput. Pisariaqartumik 
nutarterinermut (uffarfiit il.il.) atatil-
lugu taamaallaat allilerisoqarsinnaa-
voq. 

 Sanaartukkat portussusaat 8 meterit 
qaangissanngilaat. 

§6  Sanaartukkat silatimikkut isikkui 
§6.1 Illut qisuit, igalaaminernik, aluminiu-

nik saviminernillu atortulerlugit sana-
neqassapput. 

 Kommunalbestyrelsi pilersaarut ersa-
rissumik nassuiaateqarpat tigussaasu-
mik nalileereernermini, illut allanik 
atortulerlugit sananeqarsinnaaneri, 
akuersissutigisinnaavaa, illup silatimi-
gut isikkua illoqarfimmi sanaartukka-
nut allanut naleqquttuuppat. 

§6.2 Illut taakkununngalu ilaasut annerit 
makkunannga qalipaaserneqassapput: 
qernertoq, qaqortoq, qasertoq, tungu-
jortoq, aappaluttoq sungaartorlu. 

 Kommunalbestyrelsi pilersaarut ersa-
rissumik nassuiaateqarpat tigussaasu-
mik nalileereernermini, illut allanik 
qalipaaserlugit sananeqarsinnaaneri, a-
kuersissutigisinnaavaa, illup silatimi-
gut isikkua illoqarfimmi sanaartukka-
nut allanut naleqquttuuppat. 

§6.3 Illut qaliaat qernertuussapput uingane-
qassallutillu: 

• sanaartorfissiani A B-milu 7º-15º a-
kornanni; 

• sanaartorfissiani C, D, E, F G-milu 
7º-45º akornanni. 

Qalianut aneerasaartarfittut 
assigisaanullu atorneqartunut tamanna 
atuutinngilaq. Taamatut atorluaaneq 
pilersinneqassaaq, taamaalilluni illup 
sananeqarnera apummik, imermik 
assigi-saanillu 
ajoqusinnginniassammat. 

§6.4 Kommunalbestyrelsi ”illoqarfiup 
qeqqa pillugu quppersagaq” 
imaluunniit pilersaarut assigusoq alla 
aqqutigalugu qalipaatit atortullu 
pillugit malittarisassanik 
aalajangersaappat, taanna 
atuuttuussaaq.  

§6.5 Allagartarsuit illunut 
ikkussuunneqassapput illullu 
sannaanut ilaassallutik, ilaatigut illup 
immikkoortukkuutaatut agguarnera 
ataqqillugu. Imaappoq allagartarsuit 
illup igalaatigut iigaatigullu 
nikerarneri malissavai saqqaalu 
sanimut imaluunniit qummut 
agguassanngilaat. 

§6.6 Illumi suliffeqarfiit tassaniittut kisimik 
allagartarsualerneqarsinnaapput. 

§6.7 Kommunalbestyrelsi ”illoqarfiup qeq-
qa pillugu quppersagaq” imaluunniit 
pilersaarut assigusoq alla aqqutigalugu 
allagartarsualiisarneq pillugu 
malittarisassanik aalajangersaappat, 
taanna atuuttuussaaq. 

§6.8 Pujoorfiit, silaannarissarfiit allallu 
teknikkimut atortut illut sannaanut 
ilaatinneqassapput. 

§7  Nunaminertanik passussineq 
§7.1 Sanaartornerup atortulersuinerullu na-

laani nunaminertat 

passunneqarneranni sapinngisaq 
tamaat qajassuunneqassapput. 

§7.2 Nunaminertat passunneqareerneranni 
avatangiisit sanaartornermut 
atortulersuinermulluunniit 
attuumassuteqan-ngitsut 
pissusitoqaatut isikkoqalerseq-qillugit, 
nunaminertamilu qaarteterinermi 
angallassinermiluunniit siaruarfiusut 
salinneqasssallutik. 

§7.3 Kommunalbestyrelsi ”illoqarfiup qeq-
qa pillugu quppersagaq” imaluunniit 
pilersaarut assigusoq alla aqqutigalugu 
qalliusersuineq, qaammaqqusersuineq 
qiterisaqarfimmilu silamiittunut 
ilusilersuineq pillugit malittarisassanik 
aalajangersaappat, taanna 
atuuttuussaaq. 

§8  Nunaminertat sanaartorfiunngitsut 
§8.1 Nunaminertat sanaartorfiunngitsut 

qalliusersorlugit kusanartumik 
imaluunniit pissusimittut 
isikkoqartiinnarneqassapput. 

§8.2 Nunaminertat sanaartorfiunngitsut si-
visunerusumik arlaannaanulluunniit 
peqqumaasivittut atorneqassanngillat, 
nunaminertaq immikkut iluarsagaan-
ngippat siunertamullu 
assiaqusersugaalluni. 

§9  Teknikkimut atortut 
§9.1 Teknikkimik pilersuinermi, soorlu 

kuufissuartigut, innaallagissamik 
imer-millu pilersuinermi atortut nunap 
iluatigoortinneqassapput. 

§9.2 Imeq nunap qaavaniittoq 
kuuffissuartigoortinneqassanngilaq 
sanaartukkanulli allanut 
akornutaanngitsumik 
kussinikkoortinneqassalluni. 

§9.3 Imikoq kuuffissuartigut 
ingerlaartinneqassaaq. 

§9.4 Nutaamik sanaartukkat 
innaallagissatigut kiassagaassapput. 

§9.5 Sanaartukkat ataatsimoorussamik 
antennilerneqarsinnaapput. 

§9.6 Parabol-antennit illunut 
napparneqassanngillat, 
ataatsimoorussamilli antennilernermut 
atatillugu aatsaat, tak. §9.5 imaluunniit 
suliffeqarfiit avammut 
nittarsaannerminnut. 

 Parabol-antennenik nappaaneq 
tamatigut kommunalbestyrelsimit 
akuersissutigineqaqqaartassaaq. 

§10 Inatsisitigut sunniutit immikkullu 
ittumik akuersissuteqarnerit 

 Inaarutaasumik inatsisitigut sunniutit 
Illoqarfiup ilaanut pilersaarut 1C6-2 
inaarutaasumik akuersissutigineqa-
reerpat tamatumalu kingorna tamanut 
saqqummiunneqareerpat 
atuutilissapput. 

§10.1 Illoqarfiup ilaanut pilersaarutip 
inaarutaasumik akuersissutigineqartup 
iluani suliniutinik 
aallartitsisoqassanngilaq illoqarfiup 
ilaanut pilersaarummut 
akerliunngitsumik. 

§10.2 Nunaminertanik, illunik imaluunniit 
atortunik inatsisit naapertorlugit 
atuineq pioreersoq maannakkutut 
ingerlatiinnarneqarsinnaavoq. 
Illoqarfiup i-laanut pilersaarut 
namminermini atortunik il.il. 
pilersaarummi pineqartunik 
pilersitsinissaq pillugu 
piumasaqaatitaqanngilaq. 

§10.3 Kommunalbestyrelsi pilersaarummi 
nikingassutinut minnernut 
pilersaarummi pingaarnertut 
tunngaviinut naapertuuttunik 
immikkut ittumik 
akuersissuteqarsinnaavoq. 

§10.4 Illoqarfiup ilaanut pilersaarutip 
pingaarnertut tunngaviinut 
nikingassuteqarpat aatsaat nutaamik 
illoqarfiup ilaanut pilersaarummik 
suliaqartoqassaaq. 

§11 Illoqarfiup ilaanut pilersaarummik 
atuuttumik atorunnaarsitsineq 

§11.1 Illoqarfiup ilaanut pilersaarut 1.08 
Qullilerfik aamma Spindlersbakke 
matumani pilersaarummi nunatamik 
pineqartoq matumuuna 
atorunnaarsinneqarpoq.

